
C H R O N I C A
Libres

«BIBLIOGRAflO DE INTERNACIA LINGVO de P. E. Stojan. 
licencito en sciencoj». To es li titul de un grandios fundamenta! ovre 
just editet del UEA (Universal Espéranto Asocio. 1. Tour de 1’ Ile. 
Genève). Precie. sv. fr. 12,50.

Ti grand volume <560 pagines in formate 160 X 240 mm2) contene 
li till nu max complet collection de materiales publicaf pri li thema 
de un universal lingue, includet anc pasigraphies, codes, logistic 
systemas etc. Es mentionat plu quam 6 400 numéros, contenent libres, 
gazettes, revues, indicationes in ovxes etc.

It es un ovre de grand valore por li interlinguistica, mersiand a 
Mrs. Alice V. Morris (New York), nascet Vanderbilt, honorari 
secretariessa de IALA (International Auxiliary Language Associ­
ation). quel ne sol m en da't soi auxiiie por li financial garantie de ti 
ovre. ma quel anc collaborât in li rédaction e correction.

In general it es un digui monument ai juveni pioneros cadet in 
li grand battalie por un grand idé. 0-uam monument it esset pensât 
naturalmen por Espéranto, quel ha fat li max productiv labor in ti 
campante, e anc bave li max rnuPt aibnegativ fidel victimes. Anc li 
presc 260 pagines consacrât al publicationes in e pri Espéranto 
contene 80% montes. Anc ti folies es un ©pitaphie de un grand 
sepultoria. To on ne mey obliviar. vidente li grand immere de 
édition es!

Si on compara ti quantité, publicaf durant 40 an-nus in li 200 000- 
popul de Espéranto con ti del micri popul cstoniari de un million 
in essentie ag.ricultural. contenent anc infantes, li comparation ne 
es tre incorageant por li movement international. Nam li production 
del esto-nian in li ultim 10 annus es ne 5 veces plu grand quant

Espéranto. ma 25 veces, c si on considéra li quamitâ del prmtage. 
it posse atin'er lu eentuplic.

Ouu li «Bibliografio» es un ovre propagandi&tic anc por li extern 
publica, on posse vider per mult mfori coses. Unesimli li Esperanto- 
texit es tre concis e minimal, pro que omni publicationes e anc ci­
tâtes ex illi es dat m li original lingue. Adplu es applicat del autor 
•un ingenios trie. iPor que li neutral publica ne mey esser chocat 
per li tedant «kalj», on ha substituet it per «&»!

Symptomatic pur li act-ual situation del question del L. I. es. que 
li autor absolutmen abstene se de picaturas aJ adresse de Ido. Ni un 
paroi pro trahïtion de L. de Beanfront: mem un portrotc de L. 
Couturat es irisertet. «De mortuis nil nisi bene». Ma tant plu tal 
picaturas e secret attacas rccive Occidental, Kosmoglott e Cosmo- 
glottta, quo pruva que in li ductent circules de Espéranto on nu ha 
bon comprendet li dangere représentât per Occidental, ne al tri- 
umph del idé del L. !.. ma del systema Espéranto.

Ti attacas e assertiones es sovente grotesc. Pri li autor de Occi­
dental Stojan parla sempre quam pri un ex-volapiikist. benque ti pé­
riode durât solmen un demi-annu. e poy durant 6 annus il laborat 
por Espéranto e esset un del unesirn autores in Espéranto. Por 
exemple Stojan scri (pg 447): «Li autor del nu agitant Occidental
de facte continua li tradition de Volapiik.........noi do ne va esser
surprisat si li obijeOtrv futur historié va constatar, que Volapiik ha 
effectet quam retrograd elernent. nociv por li ver progress del 
mundlingual movement» (scilicet por Espéranto!). Regretabilmen 
Stojan ne di quo il ha trovat volapiikistic in Occidental. Probabil- 
men ti sol cose va esser li -s final del plural! Vermen on posse 
solmen rider pri li idé que Occidental hâve tendeoties retrograd 
e volapiikistic!

Anc li nômine Occidental da a Stojan li occassion (pag. 514) 
asserter que ti lingue hâve solincn li scope contentar li occidental 
popules. Regretabilmen il ne di nos quo «orientai» trova-se in 
Espéranto! Noi pensa que iust li analytic structura de Occidental 
va plu placer al orientales, quam li svnthetic de Espéranto. 11 asserte 
anc que asiates va trovar desfacil paroles quam «staiplum. strax. 
stradrdvia» etc, ma esque Espéranto ne possédé sim il paroles? P. ex* 
«fcrmriglos. disshirbati, fonjhetajhlbulo, artmetia. stratshprucilo» etc?

Sur li pagines 63 sub nr 238 li idés de De Brosses pri li lingue inter­
national (i. e. que it deve esser excerptet ex li lingues existent) es 
nominat «profundmen just». e li autor constata que Occidental réali­
sât ti idés, ma dbtenet «malan rezulton». quo orrnii non-esperantist 
comprende quam résultat «mal», i. e. non-bon. ma quel signtfica in 
Espéranto «contrari». Por parar strax li reproch de un intentet 
miscomprensibilitâ. Stojan adverc continua: «tute kontraûan §e la 
unua ideo de De Brosses»: ma ti apposition ne impedi li miscom- 
prenskm.

11 di que li orientales ne conosse li du plie consonantes. ma esque 
intut illi conosse li latin litteres? Ma que asiates in lor lingues ne 
conosse differentic de long e curt syllabes, es un vermen grotesc

assertion. Forsan on ne scri les. ma ne existe lingues in queles omni 
syllabes e sones es egal-long! Ma paper es pationtios: «Assertare 
audacter, semper aliquid haeret». K esque Espéranto self ne scri 
«finno, Einnlando, gallo, Gallujo»?

Stojan torna se contra li société Kosmoglott. pri quel il repeti fais 
assertiones (pg. 197) ja pluri vcccs réfutât. Li autor descri li pre- 
historie del société «■Kosmoglott». e con despit il asserte que li revue 
«Kosmoglott» ha procedet irajust per propagar Occidental. On cre- 
de vider li penas constructer denove un mythe de trahition de Espé­
ranto pri nascentie del Occidental-Union (quel es mortat per silen- 
tie. malgré que omni altri micri organisationcs de L. 1. es mentionat). 
quasi un répétition del «bofrontaiho»? Li animositâ torna se ultra 
al autor de Occidental anc contra L. Linzbach. li tnax impartial boni 
possibil. li ovres de quel sub nr 864a es caractérisai in lapidari ma­
nière: «ni su .transcendent algebra'. ni .Mathematische Idéographie' 
ne ha necos commun con mathematica».

It es damagi que per ta! excursiones li autor detrimentat li pur 
scientic caractère e ait vaforc de su meritosi labor.

E in vice tractar li prcfblemas vermen scientific del interiinguistica 
per dar p. ex. excerptes ex li revues Prcgress, Progrcso. Mondo. 
lnterpretor. Kosmopolit. Linguist. Kosmoglott etc etc. on constata 
in mult locs. esque es usât ci e ta li formes «Arablando» o «Arabuio» 
o «Arabio». «Meksiklando» o Meksikujo» etc etc (vide tirs 1895. 
1909. 1911 etc).

Trc intéressant es li secuent passus in li «enkonduko» del ovre 
Ipg. 15): «Un comparation de ti elementes setrtblantmen disperset 
in li térrupor e tra li spacie, ducte al constation que Espéranto ne 
apparit subitmen, quam «deus ex machina», quant isolat product de 
un hom. ma que it cristallisat-se poc a poc. absorptentc se self ex 
li opportun medie e 'profitante conscientmen o fnconscientmen ex li 
attterior labores de antiqui epocas.» E por sublinear to. noi lee sur 
pg 470 pri li ovre «Palais de 64 fenêtres» de J. de Ria (nr 5691): 
lingue a posteriori, de quel li aspect posset suggester a Zamenhof 

li phonetica de Espéranto». To es un nev vispunctu del nascentie de 
Espéranto, quel secun li official «Historio» saltat ex li cerebre de 
su autor quam Athene ex li cap de Zeus.

Mem plu intéressant es li constatation que 1ALA auxilia srstematic- 
men singul projeotes de lingues (pg. 194). p. ex. Ro per su honor- 
•Nccretariessa (nr 6248) sam quam li présent ovre.

Li capitul pri li «Kritrko de Espéranto» (pg. 458 e secuentis) mon- 
stra un ver heroism e self-a,bnegaîion de autor e editoria. ambi va 
esperantistic. Noi cita li critica de André Blondel (pg. 459) ex su 
rapport coram li ccngress del «Association française pour l’avance­
ment des Sciences» 1904 rn Grenoble. «Por li propagandistes del
mov lingue international ___Espéranto es un sorte de Coran de
quel Zamenho-f es li Mahomet, e omni critica sembla les presc sacri-
!cgi__ Li alphabet... es deplorabil c posse esser explicat solmen
ner li habitudines slavi. Li admiration por li grammatica csperantic 
es tre diffuset. e tâmen. si on examina it con impartialitâ. on ne 
nosse reputar it superior quam ti de Pirro 1 8 6 8 . . .  Li adoption del

final «a» uniformimen per omni adjectives . . .  imposi fnutilmeu al 
lingue un molest monotonie. . .  li suppression del articul indefinit «un- 
sembla un économie quel va genar omni popules eurcpan . . .  Dr. 
Zamenhof . . .  opine quant preferibil usar un «macédoine» de radicas 
heterogen cou li intention complaccr un poc a omni adhfcrentes...»

Ma anc ci on vide li caos (o intention?) in ti ovre. nam un del 
max grav ovres del critica contra Espéranto es indreat solmen per un 
Jtnea iiisignificativ in li capital pri li c r i t i c a  de Espéranto (pg. 
459). ma che li ovres p o r Espéranto it es traetat per un long 
excerpt in lingue germait e quelc lineas in Espéranto (pg. 256). In 
ti lineas noi trova li seeuent vermeil intéressant confession: «Quelc 
esperantistes, mem pos plurannual usait ion de nor lingue, ne posse 
correctmen applicar li accusative. si lor patrin lingue ne conosse it».

Que un unesioi tal labor ne posse esser absolutinen complet, es 
compreiKsibil. e si in fin noi da un liste de complementes, to ne es 
por criticar li autor. ma ipor contribuer a un supplément quel me.v 
coronar ti ovre. Noi deve anc constatar que li reproduction del 
images es inartistic e firhabil. Li statisticas es dilettantic e miscom- 
prensibil. mem fais. Li typographie execution es sin modem gust 
e mem salcp; P. ex. li pagines 7 till 12, 19 till 26 ne es numerat. 
Li arrangea ment es impractic; li ultim fact es ja pruvat per li sol 
circumstautie que li «sistema indekso» es sur li pagine 19. in contra 
que on es accustomat trovar un tel in altri libres sur li pagines 3 till 
6 o sur li ultim pagines. E ti systematic index mem ne contene li nu­
méros del pagines; li duesim e triesim parte del ovre es anc ne speci- 
ficat in li index secuti numéros del ovres (ni secun pagines). Altri 
indexes es disperset sur li pagines 20 till 25. 527 til 557: li liste del 
usât «malloiigigoi» (abreviationes) es postt sur li pagines 25 e 26. ma 
altri abreviationes es indicat sur li pagines 210. 211, .306. 468. 517 
e 528. PeT un paroi: un «caos».

Ci secue quelc remarcat erras e omissiones por ccrreoter les in un 
futur supplément.

Inter li lingues manca: (1) «Aul»» (E. de Wahl), specimen in Dis- 
cussiones nr 2. 1909. e in li «Comparaisons des divers types actuels 
de langues internationales». 1912 (édition de Belga Sonorilo). (2) 
«Omo, (jazyk ôcloveka» (V. J. Vengerov) Svertlovsk, tsentromlat 1927.

It es fais que «Kosmopolit» havet solmen 3 numéros. De Wahl 
p. ex. possédé mem li nr 13.

Li redactor de «Cosmoglotta» ne es de Wahl, ma ingeniero E. 
Pigal in Mauer bei Wien.

Sur li pagine 296 manca li grass indication del lingue sved sur 
li margin apu nr 3093. sammen sur li pagine 510 apu nr 6249 li indi­
cation «ldo»: sur li pagine 513 on trova sur li margin li indication 
N in vice de «Üccidental»(!?).

Che «Volapiik» manca un considerabil mimere de editiones: In 
li chines-volapiik gazette «Van Kuo t’uny hua tzu tien» es mentionat 
li vocabularium chines-volapiik de sr Poletti. mancant in li «Biblio- 
grafio». In plu:

Proschko - Vomagledom. trad. R. Gunert. editor K. Kravani, Wien 
VIL. Mariahilfer StraBe 64.

Andersen - Magabuk nen mags, trad. Dr. Lederer, editoria Mayer. 
Kduard Heinrich. Leipzig. Roliplatz 16.

Manca li secuent gazettes e revues volapitkic:
1) Volapükablcd zenodik: de Wahl p. ex possédé !i anmi-eollccte 

VIII de 1888.
2) Volaspcdel, C. Sprague. New Orléans. U. S. A.
31 Musam. M. Schumen, Halle.
4) Spodel Volapiikik. R. Boger, Hamburg.
5) Yomi Uri Jimbun. Tokio.
6) The Volapiik Journal. M. Hain. London.
7) Volapüka'bled TaHk. Amoretti, Torino.
8) Volapükel nedanfk, J. Brackmann, Harlem.
9) Bevünetük nuns konfidik, A. NHson. Oefle.

HO Volapükaflen ijveizik. C. Schmidt, St. Galien.
11) Rcvrsta del Ateneo Caracense y ecnt.ro volapükista Espanol. Ipa- 

raguire. Quadala'jara 1888, continuation del KL Volapiik in Madrid 
1885.

12) Mitteilungen des wissenschaftliehen Weltspraclievereines. Wien, 
Darwingasse 7

13) Volaspodel. New York, mensual. Nov. 1887 - x, juntet al The 
Office. 3 7, College Place. N. Y.

Un tal grand mimere de volapük-gazetes es un poc stran'i e mon- 
stra in ti direction un cert descurdositâ. proque ancor hodie vive un 
cert numéro de volapiikistcs queles vell har posset dar informatio- 
nes, inter altres li incriminât ex-volapükist e poy autor de Occiden­
tal, tam plu q/ue in un post-cart del 11. XI. 1928 il serit a sr Stojan 
•̂ A propos, pro quo Vu ne misse me li «Bibli-ografie» de 1885-1925? 
Ci yo vell posser tjuiïrtcr quelc editiones probabilmen ne conosset a 
vos». Do it semlbla que ti manca essct plu politica quam descuida. 
13 vclapii'kgaizetes .plu, to représenta un infortiation del misprcciat 
Volapiik.

Pri «Occidental» manca li secuent editiones:
Alfabet del Stenografie Internationa! (Cosmo-Stenografie). Marins 

den Outer. Rotterdam.
Occidental, et-t Vasterlandski Kultursprak. de Mag. A. / .  Ramstedt, 

Helsingfors 1927.
Problém jazyka mezinârodmho. O. Multis. Brno, 1928.
Konec Baî>ylon<u. Jan Amos Kajs, Brno.
Postcart-curs de Occidental, J. A. KaijS, Brno, 1925,
The problem of an I. L. and its solution in «Occidental» the language 

of international words. Eric Biddle. Chester, 1928.
On ne save esque to es un méthode por diminuer li valor del ad- 

versario. o del merce quel on vole comprar.
Altri ovres ne contenet in li pTesent libre es li secuent:

Osias Parnes, Weltsprache. Wien, 1901.
.1. G. Biisch. Gewinnt ein Volk. . .  ?. Berlin. 1787.
Jch. Mons, Die Weltsprache, Prag 1 8 8 8 .
" " *. Einführung der Weltsprache. Wien. 1875.
Klie Courtonne. Langue auxiliaire néo-latine, Nice. 1887.

Paul Steiner. Pasilingua. Berlin. 1888.
Paul Steiner, Zwei Weltsprachsysteme. Berlin 1888.
Rivarol Antoine. De l’uiiiversalité de la langue française, Boston. 1919. 
Holman. Der Universal-Dclmetsch. Graz, 1870.
P. S.. Ricerche e proposte intorno ad una Iingua universale. Milano. 

1846.
Pietzker, Friederike. Uebcr die Moglichkeit ciner kiinstlichen Uni- 

vcrsalsprache. Hamburg, 1889.
.lanotta. K. A.. Worterbuch Ido-Deutseh. Wien, 1920. Anzengruber- 

Verlag.
lu li capitul del sténographiés international manca «Panscrit» de 

Schei/thauer (adaptai de E. .Pi g al) e inteT li Esperanto-stenographies 
brillia per absentie li conosset «Rapidskribo» de Scheithauer, proba- 
bilmen pro que Scheithauer propaga Occidental.

Un erra es sur pagine 22 li énumération de Edilo qu'am linguo; 
it esset un propaganda-folie p-or Ido.

To es solmen li résultat de un curt révision; ma noi es convictet 
que noi vell posser augmentar .ti liste del manca-nt ovres in un de- 
cuplic e tnem mult plu grand dimension, si nor coidealistes del na- 
turalistîc scol del lingue international vell collaborar pri li révision 
del présent libre. E ti circumstantie es tre regretabil: nam quande 
va revenir li possibrlitâ de éditer un tal ovre? EW.. Jtt.. EP.

LI QUESTION DEL THEMA VERBAL E DEL SONES MOLL Al' 
IN LI LINGUE INTERNATIONAL, studie présentât al Occidental- 
Academie. de Mag. phil. A. Z. Ramstedt. A. Creux. Dr. J. Asch- 
wanden. Dr. H. Nidecker. Occidental-Buro. Chapelle (Vaud). Svis- 
sia, 193U, 230 X 260 mm5, .34 pagines, staplogramma. — Regretabil- 
meu ci manca li lec por recenser li detal'es del articules del quar 
autores pri li sam thema. Ma on possc vider que ti problema ne ja 
es pieu clarificat. nam li quar autores ne posset interconcordar pri 
unitari propositrones. Ma noi espera que li labores del Comité Lin- 
guistic va developar un plu profund exploration de ti thema talmeti 
que in fin li Academie va posser far su decisiones secun li propo- 
sitiones del Comité. Noi recommenda a interlinguistes queles occupa 
se detal'atmen pri theoretic interlinguistica. commcndar ti brochura 
tre ihteressant che li editoria; li precie es fr. sv. 0.50. Jtt.

CURS DE OCCIDENTAL Lingue International Modem por angle- 
ses. de Eric Biddle. Editorias: Occidental-Buro, Chapelle (Vaud) e 
The British Occidental Society. 18. Mcadows L. Chester (Anglia). 
Precie sv. fr. 0,50 (ô. S. 0.70). Per facil leturas. comensant cou li 
historié e avantages de Occidental, li brochurette introducte in ii 
démérites del lingue. Li final articules humoristic es illustrât per li 
conosset maestroplum de Prof. Rie. Berger. Benque li curs es tre 
curt. it totalmen suffice por auxiliar angleses comprender e scrir 
Occidentaltextus. Por ulterior perfection in expressiv usada del lin­
gue li comensant posse continuar per leer li Complet Grammatica 
ja redaciet in Occidental.

Li caderne hâve un intéressant vocabularium (reading key) con- 
tenent usual paroles comprensibil ne immediatmen a pcrsones que- 
ies save solmen angles. Ti liste simultanimen es un éloquent dé­
monstration por li excellentie del fundament de Occidental pri ta! 
paroles international de latin origine per queles angles hâve ger- 
manic teles. Intéressâtes anglophil del lingue international forsan 
vell demandar formar divers paroles del L. I. fro paroles angles; 
p. ex. de: friend (vice amie), year (vice annu). to opcn (apertor). 
heart (cordie), easy (facil). happy (felici), moon (luii). nose (nase. 
naine (nômine). to forget (obliviar). to lose (perdir). to folio w (sc­
eller). to fear (timer). to sell (vendir). greeii (vice verd) etc. Ma sr 
Bkldle instructe nos in su ingeniosmen composit elave de letura 
que anc ti de su conationales queles hâve null savemic de extran 
lingues, comprende ti Occidental-paroles per li angles orphati déri­
vâtes: amicable. annual. aperture, cordial, facility. felicky, lunar. 
nasal, nomination, eblivion, perdition, séquence, timid. vendor ver­
dure, etc. E. P.

DICTIONAIRE FRANÇAIS OCCIDENTAL de Rie. Berger. Occi- 
deutal-Buro. Chapelle (Vaud). Svissia: 315 pagines staplographat. 
180 X220mm2, sv. fr. 3,—. Ti ovre es li résultat de un vermeil gran- 
dios labor. tre valoros por li propaganda de Occidental in li landes 
de lingue frances. It contenu li traduction de circa 12 000 vocabulcs 
ira nces.

HISTORIETTES in Occidental cou traduction frances. De Rie. 
Berger, Occidental-Buro, Chapelle (Vaud). Svissia: 50 pagines. 
230 X 180 mm2, staplographat; sv. fr. —.50. Li articules reunit in ti 
opuscul es destinât a ti homes, queles pos studie del «Cours complet 
d'Occidental» (vide nr 68, pg 3) desira perfectionar-se. Pro que li !e- 
uiras es in Occidental, ti libre es anc letbil de pcrsones ne savent 
li lingue frances. Ju.

IDEOGRAPHIE MATHEMATIOOE. étude du langage philosophi­
que par Jacob Linzbach (28. Rue Ducouüdie. Paris XIV). 3 fr. fr. por 
chascuo numéro. Sr. J. Linzbach. li conos-set pasigraphist. quel ha 
editet su unesim prova idéographie sub nômine de «Transcendent 
Algcbra» in li unesim 'brochurette del niovement Occidental e in lin­
gue Occidental nu pos 8 annus présenta se al publica con un pieu 
matur systema. 11 édité su ovre in cadernes de H pagines. On posse 
esser ye divers opinion pri li practic applicabilité de un tal mathe- 
rnatico-philosophic pasigraphie. ma it es cert que li profnnd e origi­
nal idées del autor va dever interessar omni modem philosoph e 
lioguist. It es conosset que mult fundamental progress tcchnic ha 
esset defoet al pihantastic idées de pensatores e experimentatores. 
It es sufficent mentionar li meditationes astronomie, li ludcrics 
electric, e li enorm signification quel illi ha atin'et in li modem 
tempor. Noi save que anc li lingue chinesi esset in commensa un idé­
ographie, poy desapparit in su clarità per manual scrition. Ma ti 
idéographie es un ligament cultural de omni ost-asiates. Pro to un 
tal standardisât pasigraphie anc por nos forsan posse haver in futur

un tre practic signification in tal libres queles vole standardisât logie. 
philosophie, technic c altri conceptioncs quam p. ex. encyclopédies, 
lexicos descriptiv etc. On save que p. ex. un paroi de un lingue nc- 
quande corresponde absolutmen a un tal de un altri lingue in su 
significationes. U  adjuntion del absolut logic idéographie signe ci 
do vell posser esser de grand importance. E. W.

Jurnales
OVRE, bibliotheca in Occidental, série 1930. nr 1. Tâbor 100b. 

CSR, Editoria del Ovre. Sub li rédaction de Professor PâSma. Pre­
sident del Occidental-Academie, appari nu quam bimensuale i.n livra- 
tiones de 16 pagines depos 1 februare ti bibliotheca con li precic de 
abonna me ni de 0.40 dollar. 1.70 RM. 2,10 sv. fr.. 2,80 ô. S. Numéro 
1 contene «Europa e Asia» de Romain Rolland e «Ü es mi hem?'* 
de Konstantin Balmont. Ti bibliotheca offerta un excellent letura 
por nor coidealistes e monstra li aptitâ de Occidental por li bel! li- 
teratura.

HELVETIA. nr 13/14. 24 pagines, contene un triesim concurs de 
traduction, it consis-te in traducter de D a Occ li «Einleitung» al libre 
•Occidental, die Weltsprache»: li premie es un oleo-pictura in va- 
lore de 100 francs sviss. Li premie del duesim concurs ne posset 
esser adjudicat. pro que nu II traduction esset sufficentmen précis. Ma 
on inserte li traduction de senioretta Wilma Huiber, studenta de 
real-gymnasic in Wien. In ultra ti caderne contene mult leturas, in 
part cou indicationes vocabularic in german.

INTER NOS. bulletin propagativ del British Occidental Society, 
nr 4: Quo es Occidental? Annuncias; un opinion: literatura: etc.

LA GAZETTE COMMERCIALE nr 2. Paris, 8 febr. 1930, contene 
un dialog quel monstra que on appreode li lingues natural e fa mem 
excellent examines pri ti lingues, sin saver applicar les in li practica. 
Per un bon specimen de un epistul commercial li autor del articul. 
L. L. Ravasse, pruva li fa-cil applicabilité e comprensibilitâ de 
Occidental

LA GAZETTE COMMERCIALE, Paris, nr 3. accentua li immédiat 
usabilita de Occidental e demonsira it per un textu specimen.

La CHRONIQUE ARTISTIQUE. Paris, nr 2, contene un articul 
de sr de Guesnet pri -li thema «Le Professeur Meillet et T Espéranto-, 
ü li autor monstra. que li esperantistes utilisa iujustmen al favorc de 
lor lingue un frase del eminent linguist. In un altri articul commensat 
in Occidental c fi nient in frances sr Ravasse rapporta pri «Un extra- 
ordinari experientie». i. e. pri «un hom quel apprende Occidental in 
quelc hors c sin grammatica». un notario de Biel (Svissia).

LA CHRONIQUE ARTISTIQUE. Paris, nr 3. inserte un epistul del 
Société de Nationes. in quel es constatât, que li Société de Nationes 
ha fat null decision pri li problema de un lingue universal, e que it 
mem ne déclara se in favor al un o altri del artificial lingues. ïn plu 
ri numéro contene un long e interessautissim articul de sr de Gués-

'ici, li president de! Occidental-Société de Francia. In ti articul li 
aiitor monstra li base de Occidental in li paroles international.

LE MESSAGER INDUSTRIEL (Paris), nr 1. contenc un articul 
de L. Rayasse anunciant li evre «Occidental, die Wclispruche» e 
accentuant li mérites de nor patron Moîrat Walther Relier. Li articul 
commeiisa in frances c fini in Occidental.

L'EXPERT FRANÇAIS, Paris, nr 3, publica un curt articul de 
L. Rayasse por Occidental e in grand part in Occidental.

LE POLYGLO'F'I'E (10. Rue Claudot. Nancy), nr 5. contenc li 
recules de pronunciation in Occidental e un curt letura de M. (iuil- 
bert. Li tôt articul es scrit solmen in Occidental, un imitand méthode.

.ht.
lu UPPSALA NYA TIDNING un esperantist ha citai un iudicainem 

del famos scientist c lauréate del Nobcl-prcmie. Prof. Risbcrt Bâ- 
râny. Uppsala. pri li instructori metode de Pastor Cite, usât de! 
esperanto-instructor Sr Seppik. Ti judicameiit esset misusat talmeu 
nue un letor posset creder, que Prof. Barâny vell har attestai que H 
élevés .ia pos micri laimere de lecicues esset capabil mastrisjr 
espéranto. Pro to Prof. Bâràny pretidet li paroi in li nominal jurnal. 
c\ quel noi cita: «Malgré li grand pédagogie habilita de Sr S., attes­
tât de nie, e li interessaim metode de instruction del pastor Che. H 
conossenties del e-Jeves pos li cnrs naturalmen es tre limitât c nequi 
pusse conversar libermen in espéranto. Por nie espéranto es un lin­
gue tro artificial con tro rnult novfonnationes lingual e deformatio- 
nes de paroles ja intcrnationalmen usât. Yo trova que li nov lingue 
occidental es un lingue considerabilmen plu bon composit. quel omni 
iiorn conossente plur lingues, posse inmediatmen comprender. e li 
étudie de quel da a ti qui ne conosse foren lingues, un grand minière 
de paroles internationalnien usât, sin deformar les.*

Li sved ijurnal GEVLE-POSTEN contenc li 15 marte un articul 
prnpagativ por occidental del preceptor Sr B. Ostergreii. Forsbacka.

C. E. S.
ADAXL. Impartial folies por conservation de siidgerrnan specie. 

orga-n por cultura e sentiment viennes (Wien XIX.. Reithlegasse 16). 
:ir ,56 con grand sympathie rapporta pri Cosmoglotta e Occidental. 
Li referent Ch. H. con fin comprension lauda que Occidental es ftindat 
sur li classic fontes del europait cultura. queles in ti lingue orgattic- 
men es transplantât in li modem vive. E. P.

ESPERANTO. Genève, nr 355 (3). contenc un significativ articul 
Li contenete de nor lingue» ex quel noi cita li Imeas scellent. «Pies 

îie creder, que .li final victorie de Espéranto dépende del un o altri 
chanije de regulament, it dépende in prim del contenete del lingue..* 
Si nor lingue deve successar per su mérités apu li potent lingues 
national, ne suffice su facilita: noi deve dar it un propri contenete. 
Li materialc existe e attende li medie de expression.'. Do on sercha 
un garantie por li final victorie.

HEROLDO DE ESPERANTO (Kohi), nr 7. publica un artïcu! «Pa- 
rolantaij f-ilmoj en Espéranto» in quel on lee: «Noi devc csscr con­
scient que un film in Espéranto vell posser apportar li dangere que 
pro li rektivmen minimal présent comprensibWitâ it ne va dbtener li 
success desirabil por li fabrica. . . .  va evenir quam con un film an­
gles: li publica mem va protestar. Ja it evenit regretabilmen por 
exemple durant li International Sténographie Congress in Budapest 
que un part del participa tores protestât contra li usation de Espé­
ranto. quel li majorité ne comprendet. Durant li international Cou- 
gress por Commercial Instruction in Amsterdam li congressistes ne 
occupât se pri li problema del adoption de Espéranto, nam illi con­
statât. que presc nequel de illi comprende li lingue». Pri Occidental 
(Mi ne vell har fat tal constatatimves.

SVENSKA ARBETAR-ESPERANTISTEN. nr 1. 2. attaea in un 
artioul intitulât «Objektivitet» li rédaction del sved calendare «N.vk- 
terketsfolkets Kalender», quel in 1929 insertet un articul de Dr. C. E. 
Sjostedt. quel articul noi recenset in nr 59 (pag 74). Ane ho-annu 
ti ci culcmdare lia insertet un grand articul de Dr. v. Sydow (cp. nr 
0 8 . pg 3. de Cosnioglotta). Li du articules esset tain ncutral e cb- 
iectiv quam possibil. Nu. ti ci évident pruva de interesse por Occi­
dental del lâtere del rédaction del calendare -ne posset eomplacer li 
esperantistes. e it attacat li rédaction. Li articul ne contene altri cri­
ses pri Occidental quam «---- li fnconosset lingue . . .  ». «it possc
forsan retardar li final victorie de Espéranto, ma impossibilmen 
impedir it.»

INEORMATIONES. trimensual bulletin del Occidental-Societé de 
Erancia (OSE), nr 3. Li «Société de editiones del Expert français» 
iu Paris mette su revue «La Chronique artistique» al disposition del 
OSE por commnnieationes official e por regulari articules in e pri 
Occidental. It es un grand success de nor frances coidealistes, mer- 
siand in prim a sr L. Ravasse. Li abonnament de «La Chronique 
artistique» custa 18 fr. fr per aimu, a inviar al cassero del OSE. sr 
Direetor O. Bohin. 7 Place de Bordeaux. Strasbourg (Pcst-chec- 
conto: Strasbourg 94-49). Li contribution por SOF es 10 fr fr in 1930. 
missend anc a Dir. Bohin. Ad plu ti numéro contene un rapport pri 
li progress de Occidental in li ultim tnensus e un liste de literatura.

Jtt.
Divers

SOCIETE COSMOGLOTTA Wien havet li 28 februar su 4-m or- 
üinari general réunion in !i Café Mariahilî. On reelectet li comi'té: 
president Karl Janotta. vicepresident Engclbert Pigal. secretario 
Eugen Mcess. vicesecretario Maria Mimra. cassero Helene Pigai. 
bibllothecario Léopold Eckel. revisores Eberhard Lott e Eugen 
Moess. On electet unanimimen li expresident Ing. Johann Robert 
Hoerbiger <fiUo del president del Occiderntal-Union) c exsecretario 
Ing. Alois Deminger quam membres honorari del société. Pos quelc 
decisiones pri mutation del statut sr E. Pigad fat un référât pri li 
acttia! statu del international Occidental-movement. In fin sr Janotta

remémorât que ante 25 an nu s morit in Wien li grand interlinguist 
Julius Lott; e que noi nu posse constatar con jov que nu su grand- 
nevo side inter «os quam coidealist. K. Moess.

SVBNSKA OCü IDENTAL-FORBUNDET (Sved Occidental-Fede- 
ration) havet su réunion animal in Uppsala li 23 marte. Li seeuent 
comité dÎTectiv esset electet: Docent C. W. von Sydow. Lund 
(president), Apoteeario Albert Haldin, Eskilstuna (vice-president). 
Dr. G. E. Sjôstedt. Uppsala (secretario c ca-ssero). Dr. Bertil Blomé. 
Gotcborg, e Cand. Lars Dahlerus, Stockholm. Li Fédération confir­
mât su decision adhérer al 'Occidental-Union quam membre régional, 
e ane resoluet devenir associa te del novfundat Svenska Occidental- 
f orlaget (Sved Occidental-Editoria). li scop de quel es éditer ma­
mmies. lexicos etc. in occidental por svedes. C. E. s.

Professor Dr W1ESLAW DE JEZIERSKI ha adheret per un e pis i uï 
de salutation a Occidental. Ti adherentie hâve un grav signification 
por nor movement. Esperantist, poy Idist. il devenit 1921 «socio» de 
Acadcmsia pro Interlingua, «vicethesaurario» e membre del «Consilio 
Directivo» de ti société. II esset nominat in 1927 lector houorari de 
Grammatica comparativ de lingues artificial in li Universitate de 
Cracovie. Iti li annu 1929/30 fl discurseit pri (1) grammatica de Espé­
ranto in Juce de critica. (2) grammatica comparativ de selectet lin­
gues artificial. Durant 1930/31 il va discurser pri Occidental.

Senior tKARP WALLON, un del max ancian esperantistes. «Senioro 
de la germana kaj tutmonda esperantistaro». autorisât nos inserter 
mi nômine quam amie de Occideintal. Il esset alite y volapiikist. deve­
nit esperantist in commens de 1889. es fundator e membre honorari 
de plur EspeTanto-societés. possédé li dfplom «pri scienca kapableco* 
del German Espéranto-Institut e es autor del esperantc-stenographic 
Rapido», translatet del official german unitari systema sténogra­

phie. e quel ha esset appro-bat del German Fédération de Stenogra- 
plios quam unie valid translation. In ultra senior Wallon ha publicat 
mult articules e fat mult discurses por Espéranto. Sr. Wallon scri 
al Central Officie que il devenit adhèrent de Occidental per fetura 
del Novial-Iibre «Eine internationale Sprache» de Prof. Jcspersen 
iraductet in german per Dr. Aucrbach.

GENERAL H. SEBERT, H nestor del Esperanto-movement ha mo­
nt li 25 januaT in Paris in li etâ de 92 annus. Il esset un del max 
rcmarcabrJ adhérentes del lingue de Zamenhof e apportât a Espé­
ranto ne solmen li autoritâ de su nômine. su vast eonnexiones. ma 
:;nc su energie e su grand financial subsidies. .la in 1898 il présentât 
ant con professor Ernest Naville un rapport pri Espéranto al fran- 
cesi Academie de Scienties. de quel il esset membre desde 1892. 
Pos li unesim Esperantocongress il fundat li «Centra Oficejo >. quel 
.nxHiat fi movement in maniéré excellentissim. precipue anc durant 
• crise idistic. Jtt.

Occidental-in.teressartes in WIEN recivc omni Occidental-literatura 
: i li libreria «Dürerhaus». VIII. Langegasse 3 (de Lerchenfelder Str. 
10).

COMPLET GRAMMATICA
Composit de K. Janotta, revidet de E. de Wahl e organisât de E. Pigal,

(4-esim continuation)
Nov abonnâtes de Costnoglotta recive li partes anterior del com­

plet grammatica per li administration de Cosmoglotta contra pa.va- 
ment de ô. S 7. o 1 dollar.

III-esim Capitul: DERIVATION
B. Suffixes productiv 

I. Suffixes nominal productiv (continuation)
-li e -men posse esser regardât anc quam suffixes deriva- 

tiv ; ma illi es tractat in li anterior capitul che li desinenties; 
pies vider II,C.

-ment es juntet ai thenia presentic e significa «spécial, 
concret action, su resultate, su medie». Exemples: (a) de ver­
bes per -ar: abassament, abonnament, commensament, fun- 
dament, médicament, ornament, payament. tempérament, 
testament, traciament, tractament; (b) de verbes per -ir: 
experiment, impediment. nutriment, sentiment, vestiment; (c) 
de verbes per «consonant+er»: etablissement, movement;
(d) de verbes finient per «vocal 4- er»: arguer, argument: 
compleer. complément; excreer, excrement; moer, moment, 
do format in ti ci casus semblantmen del thema primitiv, ma 
proprimen eveni ci li phenomen del élision del presc impro- 
nunciat e ergo anc inscrit suffix formativ -e del thema presen­
tic: excre-fe4  ment — «excrement», e analogicmen: ar- 
gu re-fm ent ~  «argument» etc.

-n. -nd: vide in C.1 in infra.
-nt juntet al thema presentic, pos i- es intercalât -e; li suffix 

significa «activ, actent». e forma pro to anc li participie pre­
sentic activ. Exemples: (a) de verbes per -ar: débutant, di- 
lettant. fabricant, pénétrant, résultant, stant; (b) de verbes 
per -er: calent, current, décadent, different, dirigent, dispo- 
nent, eminent. sedent, soluent; (c) de verbes per -ir: audient. 
finient, morient. scrient. Li participie presentic posse esser 
usât quam substantive (sin o con -e final), p. ex.: amanto,

componente, constante, descendente, déterminante, li dilettant 
(dilettanta, dilettanto), dirigent, li dormienta, exponent(e), 
levante, un moriente, president, proponent, quadrant, li (re)- 
fuientes, représentant, résultante, tangente, variante, etc.

-ntle =  -n t+ ie; vide che li suffix -ie e anc che -ion in supra.
-oid indica in sciential paroles «de simil specie o îorm»; ti 

grec suffix es nu usât con themas ne solmen de grec origine. 
Exemples: alcaloid, anthropoid, celluloid, colloid, crystalloid, 
cycloid, ellipsoid, hyperboloid, metalloid, muscoid, negroid, 
paraboloid, rhomboid, spheroid, tabloïd, trapezoid, trochoid, 
typhoid, zonoid.

-on significa un person caractérisât per un typic intern o 
natural qualitâ; buffon, burlon, dorm(i)on, galoppon, glotton, 
grison, laceron, nocton, peccon, pedon, savagion, spion, sucon.

-or (juntet al thema perfectic) indica «actent» =  FI) -eur, 
LAD -or; exemples: (a) persones: administrator. antecessor, 
auditor, collaborator, conossor, creditor, curator, débiter, de- 
sertor, director, donator, executor, expeditor, furtor, gladia- 
tor, imperator, inspector, instructor, monitor, observator, 
piscator, persecutor, pictor, popularisator, raptor, redemptor, 
reformator, repetitor, sculptor, secutor, tutor, usurpator, ven- 
ditor, Victor; (b) «machines, apparates»: compressor, conden- 
sator, elevator, exhaustor, generator, indicator, inductor, ine- 
tallisator, mixtor, moderator, motor, perforator, preparator, 
purificator, radiator, separator, sofflator, tra(c)tor, transfor- 
mator, ventilator; (c) factores scientific etc: catalysator, di- 
visor, multiplicator, vector.

Un exception es rotor, quel in vice del regulari «rotator» 
es inregularimen format del thema primitiv. Ma ti irregularitâ 
veni del inconossentie de latin che li inventor del paroi «ro­
tor»; it es forsan un analogie formation al paroi antonymie 
«stator», quel es bisyllabic. Do it ne es un exception de Oc­
cidental, ma quasi un paroi «extran» acceptât junt con li 
cose self. Ulterior simil fais dérivâtes del scientie es in electri- 
ca: impedantie; in colloid-chemie: dispergator. emulgator, 
solvatation.

In latin li paroles con -or es nominat «nomina agentis», 
i. e. nomines del actent. Li dérivâtes, queles significa perso­
nes, détermina li généré commun (i. e. sin egard al sexu) e li

sexu masculin; por li féminin on muta -tor in -tressa; vide 
-essa in supra.

-or-e, juntet al thema primitiv de verbes, significa un statu 
de psyché, movida, luce, temperatura, p. ex.: amore, ardore, 
calore. fervore. furore, horrore. splendore. stridore, sudore. 
terrore, tremore. tumore, valore, vigore. Juntet al thema de 
adjectives li suffix indica quantitâs, valores, p. ex.: altore. 
grandore, largore, Iongore, rondore. Pies comparar che -ess 
in supra li differentie inter -ess e -ore.

-orl (con li thema perfectic) significa «quel hâve intention
d e ..........es destinât . . .  », sin que on garantia success, quel
on expecta. si on usa li suffix -iv, p. ex.: consolatori, conso- 
lativ; obligatori, obligativ; purgatori. purgativ. Exemples ulte- 
rior: agitatori, ambulatori. civilisatori, contraditori, creatori, 
fecundatori, fulminatori, hesitatori, illusori. imperatori. mo- 
tori, organisatori, preparatori, provisori, scritori (tabul), tran- 
sitori. — Ti dérivâtes es proprimen nômines de actent, finient 
per -or e usât quam adjectives; ma on posse anc formar ti 
adjectives per -ic e scrir: agitatoric in vice de agitatori, mo- 
toric in vice de motori etc.

-oria (—- -or-f-ia) indica «loc destinât a ...» : ban'atoria. 
cavalcatoria. conservatoria, crematoria. dormitoria, laborato- 
ria, lavatoria. manjatoria, observatoria, purgatoria. sanatoria. 
scritoria, sepultoria, siccatoria, trincatoria.

-os(l) (con s moîl) significa «rich in . . . .  providet de ...» : 
aquos, delicios, doloros, famos, furios, glorios, gracios, jocos, 
joyos, leguminos, malicios. monstruos, musculos, mysterios, 
nervos, ocios, oîficios. ominos, ovros, pompos, populos, poros. 
precios, respectuos, sandos, spacios, spinos, succesos, tuber- 
culos, virtuos. vocos, voluminos, dérivât de: aqua, delicie, do- 
lore, fama, etc. Pro que mult plurales de substantives fini per 
-os it es recommendabil usar dérivâtes de tel substantives 
per li suffix -os con li adjectivic desinentie -i, p. ex.: oleo, plu­
rale: oleos, pro to oleosi, nucleosi, numerosi etc. Remarca: în 
quelc paroles -os hâve un signification un poc different, p. ex. 
laborosi (diligent); ingenios, grandios, generos etc.

-ott, augmentativ suffix: brass, brassott; bors, borsott; 
cultel, cultelott (hacc-cultel); furc. furcott. — Vide li verbal 
application che -ar (g) in li secuent articul 2.

.pl f  =  -plie.
-plie, pos consonantes -iplic o -uplic, indica «numérales 

multiplicatori» e es atonie (maccentuat) secun li régulés in 
I,C,2: quant, quantuplic; tant, tantuplic; mult, multiplie; du, 
duplic; tri, triplic;'quadr-,quadruplic; sett, settuplic; deci, de- 
cuplic o deciplic; deci-nin, decininuplic; duant, duantuplic; 
cent, centuplic. Ulterior dérivâtes: multiplicar. reduplicar, du- 
plicat. Ti ci suffix deriva-se del verb plicar (F plier, A to fold. 
D falten), do it vell dever esser tractat in li composition; ma 
pro que su roi de autochthon paroi es presc effaciat (vide li 
non-accentuation), it es tractat ci inter li suffixes. In vice de 
«unuplic» on di simplic, provenient de L semel+plex, it es 
«plicat in un vez», ma on posse comprender «sin plie, in-com- 
plicat».

-t juntet al thema presentic forma li participie perfectic: 
esset, photographat, démolit, constructet; su application quam 
prédicat on trova in li Vl-m capitul, parte F. Li sam form es 
anc li preterite; vide in li sam loc. Li participie perfectic es 
anc usabil quam substantive (con -e final si necessi); p. ex.: 
li derivate, li contenete; conglomérat, postulat, resultate. 
quadrat; anc pri persones: amato, perdita. Ii privilégiâtes, 
insclavates, etc.

-ta significa «qualitâ» (F -té, A -ty, D -tat), sovente con 
intercalation de un euphonie -i- detra consonantes: bon, bon ta 
o bonitâ, celebri, célébrité. Altri exemples: (m)amicité, bell(i)- 
tâ, caducité, dignitâ, homanité, liber(i)tâ, limpidité, miserabil- 
<i)tâ, novitâ, nuditâ, pallidité, paritâ, perfidité, plenité, popula- 
ritâ, possibil(i)tâ, qualitâ, quantitâ, sanitâ, suveranitâ. univer- 
salitâ, venerabil(i)tâ. — Pos themas primitiv finient per -i, on 
usa -e- quam vocale euphonie por distin’er it de -itâ pos con­
sonantes, p. ex.: contrariété, ebrietâ, notoriété, pieté, proprié­
té, rancietâ, variété de contrari(e), ebri(e), notori(e), pie. 
propri(e), rancie, varie; compara anc H,C,2,b.- In dérivation 
continuât îi -â desappari, in quelc casus li suffix -té es exten- 
det ad -tat; vide li parte A, articul 1 de ti ci capitul. Compara 
li secuent suffix.

-té indica un totalité de persones o coses, pos consonantes 
anc -ité, pos -i -été: homanité, laborerité (li laboreros), majo­
rité, parentité, quantité, société, yunité. On ha proposit usar

anc -ta in ti ci casus in vice de -té. Ma to es ni desirabil ni 
necessi secun li sam vispunctus queles pleda por differentiar 
-agie de -âge; vide in supra che -agie.

-ti t  lia indicat antey (in li unesim form de Occidental) li 
nümeres decenal dérivât: duti =  20. triti =  30, ninti =  90. 
Nu es usât: duant, triant, ninant; vide in supra che li suffix 
-ant.

-uch es un suffix diminutiv-depreciativ: borghesuch ( =  spi- 
cero), canuch (== micri cane miserabil).

-un indica un unité in opposition al collective: grelun, salun, 
sandun. scalun. Ti suffix venient del numérale «un» es tractat ci 
e ne che li composition, pro que it hâve un caractère suffixoid.

-uor(e) significa «utensil o arrangeament sur quel o in quel 
on fa quelccos»: arrosuore, ban'uore, col'uore (anc: col’ette), 
flottuore, grattuore, haccuore ( =  hacc-plate), lavuore, lul- 
luore, machuore, inanjuore. melcuore, portuore, rabotuore 
(“  banc por rabotar), reservuor, rinsuor, scrituore, sonuore, 
svimuore (— pinne), tiruore ( =  tir-bux. tir-chest), trottuor, 
vinduor.

-upi(ic) vide -plie.
-ur(a) juntet al thema perfectic indica un action concrétisât 

e su resultate; (a) de verbes per -ar: caricatura, creatura, 
ligatura, quadratura, reparatura. signatura. statura, stuccatu- 
ra. temperatura: (b) de verbes per -ir: garnitura, investitura, 
partitura, politura, scritura; (c) de verbes per -er: aperter, 
apertura; censer, censura; constructer, constructura; flexer, 
flexura; friser, frisura: glaser, glasura; leer, letura; professer, 
professura; mixter. mixtura; monter, montura; morder. mor- 
sura: rupter. ruptura; sculpter, sculptura; structer, structura; 
suer, sutura; tonder, tonsura. — Inregulari es li international 
dérivâtes «procedura» de procéder (in vice de processura), 
remedura de remeder, e brochura de brochar (in vice de bro- 
chatura). In ultra pies comparar li paroles cultura e natura in 
II1.A.3. Pri li coherentie psychologie del suffix -ion con li suffix 
-ura e su application al verbes dynamic pies comparar sub 
-ion iri supra.

-ut significa «superabundant d e . . . ,  tro rich d e ...» : bar- 
but, brassut, carnut. peilut, sandut.

(continuation secue)

L I T T E R A T U R A
Nationalité

In mi poesie yo ha scrit solmen sub affectes. Quo yo ne fe 
perviver, quo ne brûlât me sur li ungules e ne fat me pena, to 
yo anc ne ha scrit ni enunciat. Poésies de amore yo ha fat 
solmen si yo fe amar. Qualmen do yo vell nu posser scrir can- 
tes 'de odie sin odiar! E, inter nos, yo ne odiat li franceses, 
benque yo mersiat Deo, quande noi esset libérât de ili. Qual­
men do yo, por quel solmen cultura e barbaria es coses de 
signification, qualmen yo vell posser odiar un nation, quel 
apartene al max cultivât del terra, e a quel yo debi un tam 
grand parte de mi propri érudition! E intut it es un propri 
cose pri ti national odie. Sur li max inferiori gradu de cultura 
vu va trovar it sempre max fort e violent. Ma existe un gra­
du, u it desappari totalmen, e u on sta quasi s u p e r  li na- 
tiones, e u on senti un felicie o dolore de su vicin-nation, quain 
si it vell occaser a su propri popul. Ti gradu cultural esset 
conform a mi natura, e yo hat consolidât me in it ja long, ante 
quam yo hat atin’et mi sixantesim annu.

Goethe a Eckermann 14. 3. 1830. Trad. J’ Prorôk.

F a t e
Caesar e Brutus e mani altri Romanes honorabi! sidet un- 

quande che li vin, conversante pri themas philosophie. Tande 
li pessimistic Brutus dit con trist mime: «Fate es omnicos. 
quirites, solmen fate, e li via del destin es désignât nos secun 
li etern arbitrie del immortales! Benque tu, ho Caesar, con­
sidéra te quam max potent, tamen ne un légion tu directe 
altrimen quam li intention del omnipotent fate vole it. Omni­
cos es solmen fate!»

Ma Caesar deridente le exclamat: «Mélancolie amie, quam 
fais es tu parlagie! Omnicos es volentie; quam yo décidé, tam 
yo directe li legiones e me self. Solmen li vili pretext del hom 
decorageat es li fate, quel deve ceder coram li énergie volen­
tie tam quam nebul in li sole. Volentie es omnicos!»

Ma bentost apparet Àglaya. li yun servitora de su dom. e

dit: «Majestic Caesar, seniora Julia, tu marita, misse me por 
dir te. que tu strax mey retornar in tu domicilie, proque es 
ja tard!»

«Pies restar, Caesar, pies restar,» omnis exclamat. e Bru- 
tus mocat: «Pies voler, consul, e restar; secun tu opinion 
omnicos es ya volentie!» Ma Caesar. tirant li mantille circum 
li epol, dit tristmen: «Fate.» e desapparit. Dr. c . Schoiko.

Impertinentie
Judico: Quant impertinentie, intrar per fortie in li logf de ti 

senior in minocte!
Criminard: Li ultim vece, quande yo stat coram vos. se­

nior judico, vu nominat impertinentie, que yo attacat un senior 
in plen mijurne, e hodie vu es astonat que yo intrat in un logî 
in nocte . . .  do qualmen yo deve far?

Secun Daily Herold, London. Jtt.

Ver aspect del guerre
. . .  Ci tre clarmen on vide li mult vülneres queles un hom 

posse haver. Du malades mori pro tétano. Li pelle devenî 
descolorat, li membres es inflexibil, e bentost li ocules sol va 
restar vivent . . . .  mem in ti li vive persiste long. Che mult 
vulnerates li malad membre es suspendet libermen in aer per 
penduore; sub li vülnere es un bassin in quel li pus guttea. Li 
bassin es evacuat in chascun tri hor.

Altres jace con extensori apparates; pesosi pondérés pende 
de lor lette.

Yo vide intestinal vülneres queles es plen de excrementes. 
Li secretario del medico monstra me li radiophotogrammas 
de hanch-, genu-. epol-osses totalmen fracassat.

On ne posse comprender qualmen ti mutilât côrpores hâve 
ancor homal aspect in queles li vive flue su omnidial currentie.

F tamen, to es solmen un  lazarete; existe pluri centmilles 
in Germania, pluri centmilles in Francia, pluri centmilles in

Russia. Si tal cose es possibil, vé, omnicos scrit. fat o pensât 
es van! Ya, omnicos es mentig o fnsignificant, si li millannual 
cultura ne posset impedir )i vérsada de ti flutus de sangue, e 
li existentie de tal centmill torturant prisones. Li hospital 
monstra quo es li guerre.

E x li libre de E. M . Remarque uln west necos nov", Trad. 5 , La/ay.

Propaganda per OdW
Li Central Officie ha recivet de su collaboraitores sériés de adres­

ses de intéressâtes del problema del L. 1. a queles it mey cxpedir 
gratuit exemplares de dedication o recension del german libre de 
introduction «Occidental, die Wdtsprache» <OdW). Malt persones e 
autorités public ja ha recivet li ovre. Ma pro li grand custas del vo- 
lumiîiosi libre li Central Officie absolutmen ne posse e on tirai a r ii 
admission gratuit, pro que su revenues mcm ne suffice por regu- 
larmen éditer Cosmoglotta e administrar li Union.

Ma li Central Officie nu va organisar li propaganda per OdW in 
secuent manière: Noi ha fondât un spécial «Cassa de propaganda 
per Ü<JW» e peti nor coidealistes payar in ti cassa subventiones 
queles noi anc speciabnen va publicar in Cosmogiotta. In plu noi 
accepta utterior adresses a queles noi mey inviar li libre, eventuai- 
men con indication del donator.

Un tal centralisation es necessi por impedir que singul persones 
recive li libre in du exeonplares; durant que altri persones. forsan plu 
intéressât, ancor ne hâve li libre. Pro ti cause noi anc invita nor 
coilaboratores iniormar nos qwem illi self ja donat o vendit li libre.

Noi ja ha recivet commendamentes por ti cassa. Ma illi ancor es 
tre insufficent.

Do noi peti nor estimât coidealistes inviar nos moné e adresses 
por li propaganda per OdW.

Occidental-Union 
Central Officie

K. Janotta E. Pigal

IDÉOGRAPHIE MATHÉMATIQUE
Etude du langage philosophique par Jacob 
Linzbach, 28, rue Ducouédic, Paris (XIV), com­
porte l’article: Algèbre figurée. Interprétation idéo­
graphique de l’équation du premier degré. La sou­
scription de 10 numéros à 8 pages en 89:30 francs.

Occidental, die (deltsproche
Das erste grôssere Einfûhrungsbuch !

EinsdilieBlich Versandkosten tiach Deutschland und Osterreich.

Li compra de rasatori lames es un affere de coniidcntie. Yo re- 

commenda vos mi
RASATORI LAMES „UNIVERSAL“

yc RM 5.— o ôS 10,— por 100 exemplares. It hâve un cup de insu- 
perabil subtilité e convene al max fort barb e al max délicat pelle. 

